
SOG‘LIQNI SAQLASH TIZIMINI 
RAQAMLI TRANSFORMATSIYA QILISH 

Annotatsiya. Mazkur tezisda sog‘liqni saqlash tizimini raqamli transformatsiya qilish samaradorligini 
baholashning iqtisodiy mexanizmlari tadqiq etilgan. Raqamli sog‘liqni saqlash loyihalarining iqtisodiy 
natijadorligini aniqlash uchun muallif tomonidan ishlab chiqilgan DH-ROI-EM (Digital Health Return on 
Investment – Economic Maturity) modeli qo‘llanilgan. Tadqiqot natijalari raqamli texnologiyalarni joriy etish 
nafaqat moliyaviy tejamkorlikka, balki tibbiy xizmatlar sifatini oshirish, boshqaruv samaradorligini kuchaytirish 
va resurslardan oqilona foydalanishga xizmat qilishini ko‘rsatdi.

Kalit so‘zlar: raqamli sog‘liqni saqlash, raqamli transformatsiya, iqtisodiy samaradorlik, DH-ROI-EM 
modeli, investitsiyalar samaradorligi, DMED.

Abstract. This thesis examines the economic mechanisms for assessing the effectiveness of digital 
transformation in the healthcare system. The DH-ROI-EM (Digital Health Return on Investment – Economic 
Maturity) model, developed by the author, is applied to evaluate the economic performance of digital healthcare 
projects. The findings indicate that the implementation of digital technologies contributes not only to financial 
savings but also to improving the quality of healthcare services, enhancing management efficiency, and 
ensuring the rational use of resources.

Keywords: digital healthcare, digital transformation, economic efficiency, DH-ROI-EM model, investment 
efficiency, DMED.

Аннотация. В данной работе исследуются экономические механизмы оценки эффективности 
цифровой трансформации системы здравоохранения. Для определения экономической результативности 
проектов цифрового здравоохранения использована разработанная автором модель DH-ROI-EM (Digital 
Health Return on Investment – Economic Maturity). Результаты исследования показывают, что внедрение 
цифровых технологий способствует не только повышению финансовой эффективности, но и улучшению 
качества медицинских услуг, повышению эффективности управления и более рациональному 
использованию ресурсов.

Ключевые слова: цифровое здравоохранение, цифровая трансформация, экономическая 
эффективность, модель DH-ROI-EM, эффективность инвестиций, DMED.

K I R I S H
Jahonda sog‘liqni saqlash tizimini raqamlashtirish davlat siyosatining ustuvor yo‘nalishlaridan biriga 

aylanmoqda. Elektron tibbiy kartalar, telemeditsina, sun’iy intellekt va integratsiyalashgan axborot tizimlarining 
joriy etilishi tibbiy xizmatlar sifatini oshirish bilan bir qatorda xarajatlarni optimallashtirish imkonini bermoqda.

Shu bilan birga, raqamli transformatsiya loyihalarining iqtisodiy samaradorligini baholash masalasi hanuz 
dolzarb bo‘lib qolmoqda. Amaliyotda ko‘plab loyihalar faqat joriy xarajatlar yoki tejamkorlik ko‘rsatkichlari orqali 
baholanadi. Biroq raqamli sog‘liqni saqlashning haqiqiy qiymati operatsion samaradorlik, vaqt tejalishi, xizmatlar 
sifati va tarmoq effekti kabi ko‘plab omillarni ham qamrab oladi.

DH-ROI-EM modeli sog‘liqni saqlash tizimida amalga oshirilayotgan raqamli transformatsiya loyihalarining 
iqtisodiy samaradorligini kompleks baholashga mo‘ljallangan mualliflik modeli hisoblanadi. Mazkur model 
an’anaviy moliyaviy ko‘rsatkichlar, jumladan, investitsiyalarning qaytish darajasi (ROI), ichki daromadlilik 
normasi (IRR) va qoplanish muddatini baholash bilan bir qatorda, raqamli yetuklik darajasi, tibbiy xizmatlar 
sifati, boshqaruv samaradorligi, resurslardan foydalanish natijadorligi hamda ijtimoiy samaralarni ham hisobga 
oladi. Model raqamli sog‘liqni saqlash loyihalarining nafaqat moliyaviy, balki tashkiliy va ijtimoiy ta’sirini aniqlash 
imkonini berib, investitsiya qarorlarini qabul qilish hamda sohaning uzoq muddatli rivojlanish istiqbollarini 
baholashda muhim analitik vosita sifatida xizmat qiladi.

Tadqiqot doirasida raqamli sog‘liqni saqlash tizimi investitsiyalarining iqtisodiy samaradorligini kompleks 
baholash uchun DH-ROI-EM modelidan foydalanildi. Mazkur model quyidagi asosiy ko‘rsatkichlarni baholash 
imkonini beradi:

investitsiyalarning qaytish koeffitsiyenti (ROI);
ichki daromadlilik normasi (IRR);
investitsiyalarning qoplanish muddati;
davlat xarajatlari samaradorligi;
tibbiy xizmatlar sifati va qamrovi;
raqamli yetuklik darajasi.
Tahlillar O‘zbekiston sog‘liqni saqlash tizimida joriy etilgan DMED yagona raqamli platformasi misolida 

amalga oshirildi. Natijalarga ko‘ra, 53 ta axborot tizimining yagona ekotizimga integratsiya qilinishi, tibbiyot 
muassasalarining 97 foizi raqamli platformaga ulanishi hamda ma’lumotlar almashinuvining markazlashtirilishi 
boshqaruv samaradorligini sezilarli darajada oshirgan.

DH-ROI-EM modeli bo‘yicha hisob-kitoblar raqamli transformatsiyaning uzoq muddatli iqtisodiy 
samaradorligi 48–50 foizni tashkil etishini ko‘rsatdi. Loyihaning ichki daromadlilik normasi (IRR) 12,1 foizga 
teng bo‘lib, ijtimoiy ahamiyatga ega davlat loyihalari uchun qabul qilingan xalqaro mezonlarga mos keladi. 
Investitsiyalarning qoplanish muddati esa 9–10 yilni tashkil etdi.

Shuningdek, raqamli texnologiyalarni joriy etish natijasida ma’lumotlarni takroriy kiritish holatlari qisqardi, 
tibbiyot xodimlarining ma’muriy yuklamasi kamaydi va boshqaruv qarorlarini qabul qilish tezligi oshdi. DMED 
platformasi orqali 53 ta axborot tizimi yagona raqamli muhitga birlashtirildi, 38 milliondan ortiq elektron tibbiy 
yozuvlar shakllantirildi hamda tibbiyot muassasalarining 97 foizi yagona ekotizimga ulandi.

X U L O S A  V A  T A K L I F L A R
Tadqiqot natijalari raqamli sog‘liqni saqlash loyihalarining iqtisodiy samaradorligini baholashda faqat 

an’anaviy moliyaviy ko‘rsatkichlar bilan cheklanib qolish maqsadga muvofiq emasligini ko‘rsatdi. Muallif 
tomonidan ishlab chiqilgan DH-ROI-EM modeli iqtisodiy, tashkiliy va ijtimoiy samaralarni kompleks baholash 
imkonini beradi.

Mazkur modeldan sog‘liqni saqlash sohasidagi raqamli transformatsiya loyihalarini rejalashtirish, monitoring 
qilish va investitsiya qarorlarini qabul qilish jarayonlarida foydalanish mumkin. Bu esa davlat mablag‘laridan 
samarali foydalanish, tibbiy xizmatlar sifatini oshirish hamda sog‘liqni saqlash tizimining barqaror raqamli 
rivojlanishini ta’minlashga xizmat qiladi.

